
Ms C Gwyther a Mrs G Hayward;  Meistri D Ellis ac E Sangster; Cynghorwyr JS Allen-Mirehouse, ML Evans, RR Evans, HM George, RN Hancock, SL Hancock, M James, PJ Morgan, WL Raymond ac M Williams.

 (Swyddfa APC, Parc Llanion, Doc: 11.40a.m. – 11.55am)

1.
Ymddiheuriadau 
Derbyniwyd ymddiheuriadau am absenoldeb oddi wrth y Cynghorwyr JA Brinsden ac RM Lewis, a Mrs F Lanc

2.
Eithrio’r Cyhoedd 
Dywedodd y Cyfreithiwr mai’r penderfyniad cyntaf a wnaed oedd peidio â chyhoeddi adroddiad y Tîm o Uwch Reolwyr ar werthu tir Bonvilles Court, Saundersfoot ar y sail y gallai ddatgelu gwybodaeth fasnachol gyfrinachol sy’n dod o fewn paragraff 14 o Ran 4 o Atodlen 12A i Ddeddf Llywodraeth Leol 1972.  Fodd bynnag o ystyried yr adroddiad ysgrifenedig oedd gerbron yr Aelodau ni allai weld pam y dylid eithrio’r cyhoedd o’r cyfarfod oni bai bod cais yn cael ei wneud am wybodaeth fasnachol gyfrinachol yn ystod y cyfarfod.
Cytunodd yr Aelodau, a PHENDERFYNWYD felly bod yr adroddiad i'w ystyried yn gyhoeddus oni bai a hyd nes y gofynnir am wybodaeth o natur fasnachol gyfrinachol.
3.
Gwaredu tir ym mherchnogaeth yr Awdurdod Parc Cenedlaethol yn Bonvilles Court, Saundersfoot

Eglurodd y Swyddog Ystadau bod y rhan fwyaf o’r tir dan sylw yn cael ei feddiannu o dan delerau prydles hir a ganiatawyd gan yr Awdurdod i Mr George Shimmin ddechrau’r 1990’au, a bod y gweddill o’r tir yn faes parcio cyhoeddus sy’n cael ei redeg gan yr Awdurdod. Roedd yr Awdurdod wedi adeiladu’r maes parcio hwn ganol yr 1980’au mewn ymateb i’r galw am lefydd parcio nad oedd mewn gwirioned wedi’i wireddu i raddau sylweddol, ac o ganlyniad roedd y swyddogion o’r farn bod y tir yn ei gyfanrwydd yn ddiangen.
Roedd yr eiddo wedi’i roi ar y farchnad agored i’w werthu gan gwmni allanol o Syrfewyr Siartredig. Arweiniodd hyn at nifer o gynigion a dderbyniwyd mewn tendrau wedi’u selio, gan gynnwys cynnig derbyniol gan Mr Shimmin.  Amod y gwerthu oedd bod y tir yn dod o dan drefn cyfamodi i’w gwneud yn ofynnol bod y maes parcio yn parhau i gael ei ddefnyddio ar bob adeg fel maes parcio cyhoeddus i’r dyfodol i ateb y galw isel ar hyn o bryd yn ogystal â’r cynnydd yn y defnydd a all ddigwydd gydag amser.
Gofynnodd yr Aelodau wedyn am fanylion y prisiau oedd wedi dod i law.
PENDERFYNWYD bod y cyhoedd yn cael eu heithrio o weddill y cyfarfod neu fel arall byddai gwybodaeth eithriedig yn ôl diffiniad Paragraff 14 o Ran 4 o Atodlen 12A i Ddeddf Llywodraeth Leol 1972 yn cael ei datgelu. Gweithredwyd prawf lles y cyhoedd gan ddod i’r casgliad bod lles y cyhoedd o ran sicrhau cadw cyfrinachedd masnachol (a allai olygu yn y pen draw nad yw’r pwrs cyhoeddus yn cael y gwerth gorau am arian) yn yr achos hwn yn troi’r fantol yn erbyn y rhagdybiaeth y dylai’r mater gael ei drafod yn gyhoeddus.
Datgelodd y swyddogion y wybodaeth y gofynnwyd amdani a bu peth trafodaeth i ddilyn.

PENDERFYNWYD awdurdodi’r swyddogion i gario ymlaen i gael gwared ar ryddfraint yr Awdurdod yn Bonvilles Court i Mr Shimmin ar y telerau a amlinellwyd. 
[Ymddiheurodd Mrs G Hayward am orfod gadael y cyfarfod a gwnaeth hynny cyn y gwnaed y penderfyniad]

